
GOUVÈNÈ CUOMO PIBLIYE ELÒJ POU ONORE LAVI SHIMON PERES 

 
 
Jodi a, Gouvènè Andrew M. Cuomo te pibliye elòj pou onore lavi ansyen Prezidan 
Izrayèl la Shimon Peres ak eritaj lidèchip ekstraòdinè li kite dèyè ak dedikasyon pou 
pwomouvwa lapè toupatou atravè mond lan. 
 
Klike isit la pou w wè elòj la. 
 
Tèks Elòj la pi ba la: 
 
Byen antandi, tout Nouyòkè reyini ansanm pou pataje lapenn lanmò ansyen Prezidan 
Izrayèl la Shimon Peres, yon lidè ak chèf leta ki gen kalib ekstraòdinè ki enspire New 
York ak rès mond lan ak angajman l te pran pandan tout vi li pou l anjandre lapè; epi 
 
Byen antandi, Shimon Peres te dedye lavi li a Izrayèl ak pèp li a, lè li te travay nan 
preske tout pi gwo biwo nan gouvènman soti Premye Minis rive Prezidan; pandan plis 
pase 50 ane karyè nan sèvis piblik li a, li te travay san pran souf pou l reyafime dwa ak 
libète sitwayen yo, pwomouvwa otonomi sosyal ak ekonomik, epi etabli yon eta Jwif 
endepandan; epi 
 
Byen antandi, Prezidan Peres te devwe lavi li pou chèche lapè ak koperasyon 
ekonomik, ki te fè anpil moun toupatou nan mond lan respekte li ak admire l epi li te 
enspire anpil jenerasyon politisyen ak chèf leta; wòl enpòtan li te jwe nan negosyasyon 
Akò Oslo a yo ki te fèl resevwa Pri Nobèl pou Lapè an 1994 epi konfime pozisyon l 
antanke youn nan defansè lapè ki pi enpòtan nan mond lan yo; epi 
 
Byen antandi, avèk plis pase 1.7 milyon Jwif – pi gwo kominote Jwif andeyò Izrayèl nan 
Mond lan – New York te toujou genyen yon relasyon espesyal ak Izrayèl, epi Prezidan 
Peres te travay avèk nou tankou yon alye fòmidab nan pwomosyon ak ranfòsman lyen 
sa a; epi 
 
Byen antandi, tout Nouyòkè prezante kondoleyans pi sensè nou a fanmi Peres ak tout 
Izrayèlyen epi nou ap pote kole pou nou onore ak sonje eritaj lidèchip inoubliyab 
Prezidan Peres kite dèyè, sèvis, ak angajman pou konstwi yon meyè avni pou Izrayèl 
ak mond lan; 
 
Kounye a, kidonk, Mwen, Andrew M. Cuomo, Gouvènè Eta New York la, apati testaman 
sa a prezantman atribiye Elòj Postim sa a pou 

https://www.governor.ny.gov/sites/governor.ny.gov/files/atoms/files/ShimonPeres.pdf


 
Shimon Peres 
 
an lonè eritaj lidèchip ekstraòdinè li kite dèyè ak devouman pou pwomouvwa lapè 
toupatou atravè mond lan. 

